
Annotatsiya. Mazkur ishda “UzKorGaz” MChJ piroliz moyi asosida sintez qilingan 

naftalensulfonat–formaldehid superplastifikatorining sement pastasining reologik 

xususiyatlariga ta’siri baholandi. Qo‘shimcha sement massasiga nisbatan 0,2–1,0% 

miqdorlarda kiritilib, suv/sement nisbati 0,43 sharoitida qorishmaning oquvchanligi va 

o‘rtacha zichligi tekshirildi. Qo‘shimcha miqdori oshishi bilan yoyiluvchanlik 6 sm 

dan 14 sm gacha ortdi, o‘rtacha zichlik esa 1,950 g/sm³ dan 1,880 g/sm³ gacha 

kamaydi. Shuningdek, superplastifikatorni tayyorlashda NaOH konsentratsiyasining 

10–40% oralig‘ida o‘zgarishi sement qorishmasining yoyiluvchanligiga sezilarli ta’sir 

ko‘rsatdi. Tadqiqot natijalari sintezlangan qo‘shimchaning sement tizimida reologik 

boshqaruvchi komponent sifatidagi imkoniyatini ko‘rsatadi. 

Kalit so‘zlar: superplastifikator; sement pastasi; reologik xususiyatlar; oquvchanlik; 

yoyiluvchanlik; o‘rtacha zichlik; NaOH; suv/sement nisbati; IQ-spektroskopiya. 

Tadqiqot metodikasi 

Sintezlangan naftalensulfonat–formaldehid superplastifikatori sement massasiga 

nisbatan 0,2–1,0% miqdorda qo‘llanildi. Sement pastasida suv/sement nisbati 0,43 

qilib saqlandi. Qo‘shimchaning sement qorishmasidagi texnologik samaradorligi 

standart silindr yordamida yoyiluvchanlikni baholash orqali aniqlandi. 

Qo‘shimchaning dastlabki kimyoviy tavsifi uchun piroliz moyi va tayyor 

superplastifikatorning IQ-spektrlaridan foydalanildi. 

Xomashyo va sintezlangan mahsulotning IQ-spektral tasdig‘i 

Piroliz moyining IQ-spektrida aromatik C–H bog‘lariga va naftalin halqasiga xos 

yutilishlar qayd etilgan. Sintezlangan mahsulot spektrida esa 1166,14 sm⁻¹ va 1040,14 

sm⁻¹ sohalaridagi yutilishlar sulfonik funksional guruh va S–O bog‘lari bilan bog‘liq. 

772,10–614,31 sm⁻¹ oralig‘idagi signallar oltingugurt tutuvchi funksional 

fragmentlarning mavjudligini ko‘rsatadi. [8,9] 

1-rasm. Piroliz moyining IQ-spektri. 

 

2-rasm. Sintez qilingan naftalensulfonat–formaldehid superplastifikatorining 

IQ-spektri. 

Superplastifikator miqdorining sement pastasiga ta’siri 

Tajriba natijalariga ko‘ra, superplastifikator miqdorining 0 dan 1,0% gacha oshirilishi 

bilan sement pastasining oquvchanligi izchil ravishda ortdi. Jadval va diagramma 

ma’lumotlari bo‘yicha qo‘shimchasiz namunaning yoyiluvchanligi 6 sm bo‘lib, 0,2; 

0,4; 0,6; 0,8 va 1,0% qo‘shimchalarda mos ravishda 7; 8; 10; 12 va 14 sm qiymatlar 

qayd etildi. Shu bilan birga, o‘rtacha zichlik 1,950 dan 1,880 g/sm³ gacha kamaydi. 

Mazkur tendensiya superplastifikatorning sement zarrachalari orasidagi o‘zaro 

tortishishni kamaytirib, disperslanish va qorishmaning oqimchanligini yaxshilashi 

bilan mos keladi. 

 

3-rasm. Superplastifikator miqdorining sement pastasining oquvchanligi va 

o‘rtacha zichligiga ta’siri. 

NaOH konsentratsiyasining sement qorishmasi yoyiluvchanligiga ta’siri 

Sintezlangan mahsulotning NaOH eritmasidagi tayyorlanish sharoitini baholashda 10–

40% konsentratsiyalar qo‘llandi. NaOH konsentratsiyasi 10% dan 40% gacha 

oshirilganda sement qorishmasining yoyiluvchanligi 16,0; 14,3; 11,8 va 10,7 sm 

qiymatlarga mos ravishda kamaydi. Natija ishqor konsentratsiyasining ortishi 

qo‘shimchaning sement qorishmasidagi plastifikatsiyalovchi ta’sirini susaytirishini 

ko‘rsatadi. Shu asosda neytrallash jarayoni pH 7–8 oralig‘ida olib borilishi tadqiqot 

sharoitida maqsadga muvofiq deb baholandi. 

4-rasm. NaOH konsentratsiyasining sement qorishmasi yoyiluvchanligiga ta’siri. 

Xulosa 

Naftalensulfonat–formaldehid superplastifikatorining sement pastasiga 0,2–1,0% 

miqdorda kiritilishi oquvchanlikning 6 sm dan 14 sm gacha ortishiga va o‘rtacha 

zichlikning 1,950 g/sm³ dan 1,880 g/sm³ gacha kamayishiga olib keldi. NaOH 

konsentratsiyasining 10–40% oralig‘ida oshirilishi esa sement qorishmasi 

yoyiluvchanligining 16,0 sm dan 10,7 sm gacha pasayishi bilan kuzatildi. Olingan 

natijalar superplastifikator dozasi hamda neytrallash sharoitlarini nazorat qilish sement 

tizimining reologik ko‘rsatkichlarini boshqarishda muhim ekanligini ko‘rsatadi. 

